
Rhestr Wirio’r Polisi:

Gofynion ar gyfer Llunio’r Polisi Gwybodaeth Atodol

Ydy’r Asesiad Effaith ar Gydraddoldeb wedi cael ei
gwblhau? Gweler y ffurflen isod.

Ydy

Ydy’r Asesiad Effaith ar y Gymraeg wedi cael ei
gwblhau? Gweler y ffurflen isod.

Ydy

Ydy Asesiad Effaith ar Ddiogelu Data wedi cael ei
ystyried ynghylch y polisi hwn? Os ydyw, cysylltwch â’r
Rheolwr Gwasanaethau Gwybodaeth i gwblhau
Asesiad Effaith ar Ddiogelu Data.

Nac ydy

Ydy’r adolygiad wedi cymryd y Canllawiau/Deddfwriaeth
ddiweddaraf i ystyriaeth?

Ydy

Oes angen cyngor cyfreithiol? Os oes, sicrhewch eich
bod wedi cymryd y camau angenrheidiol i sicrhau’r
cyngor cyfreithiol priodol cyn parhau.

Nac oes

Oes angen hyfforddi staff? Os oes, sicrhewch fod yr
hyfforddiant angenrheidiol wedi cael ei drefnu drwy’r
Cynghorydd Dysgu a Datblygu.

Oes

Oes unrhyw faterion sy’n gysylltiedig ag Adnoddau
Dynol sydd angen eu hystyried? Os oes, cysylltwch â’r
Rheolwr AD i drafod hyn ymhellach.

Nac oes

Oes unrhyw faterion ariannol cysylltiedig? Os oes,
cysylltwch â’r Rheolwr Cyllid i drafod hyn ymhellach.

Nac oes

Defnydd yr Uwch Dîm Arwain yn unig:

Ydy hwn yn bolisi newydd?
Os ydy, mae angen i’r Uwch Dîm Arwain lenwi’r Rhestr
Wirio Dirprwyo Cymeradwyaeth Polisïau'r Coleg adeg y
cymeradwyir y polisi.

Nac ydy

Lefel cymeradwyaeth a roddwyd: Corff Llywodraethu a’r Pwyllgor Cynllunio Adnoddau

Rhagair gan y Pennaeth

Mae Coleg Penybont yn lle arbennig. Mae trin pobl yn deg, gyda pharch, a gwerthfawrogi gwahaniaeth
yn bwysig iawn inni. Mae ein gwerthoedd, sy’n deillio o’n cenhadaeth, Byddwch Bopeth y Gallwch Fod,
yn seiliedig ar hyrwyddo amrywiaeth a chyfleoedd cyfartal, ac ar gefnogi pob myfyriwr ac aelod staff i
fod y gorau y gallant fod. Credwn fod sefydliad sy’n dathlu amrywiaeth yn sefydliad gwell ac yn
sefydliad sydd, yn ei dro, yn cyfoethogi bywyd yn y Coleg i bawb.

Mae staff wedi bod yn glir iawn o ran sut yr hoffent i’r Coleg fod. Maen nhw am weithio mewn sefydliad
teg, lle mae pawb yn derbyn gwahaniaethau ac yn cefnogi ei gilydd i gyflawni eu nodau. Mae hyn yn
rhan annatod o’r ffordd rydym yn cyflawni ein gwaith. Mae ein gwerthoedd, a luniwyd gan ein pobl, yn
cynnwys bod yn chwaraewyr tîm, bod yn gynhwysol, a bod yn bobl-ganolog. Mae llwyddiant y Coleg
hyd yn hyn yn seiliedig ar sylfeini goddefgarwch a pharch a phobl sy’n cefnogi ei gilydd. Mae cyflawni a
hyrwyddo cydraddoldeb ac amrywiaeth yn ein Coleg yn ddyletswydd ar bob un ohonom, a hoffwn
ddiolch i bawb sydd wedi cyfrannu at y cynnydd rydym wedi’i wneud hyd yn hyn, ac y byddwn yn
parhau i’w wneud.

Pwrpas ac Amcanion:

Mae Coleg Penybont wedi ymrwymo i bolisi cyfle cyfartal. Rydym yn ceisio datblygu diwylliant o
gynhwysiant sy'n croesawu ac yn dathlu amrywiaeth, ac yn meithrin cynhwysiant.

Mae'r ddogfen hon yn gosod ein hymagwedd at gydraddoldeb, amrywiaeth a chynhwysiant yng
Ngholeg Penybont. Mae’n egluro pam mae hyn yn bwysig i ni, yr egwyddorion y byddwn yn eu dilyn a
sut rydym yn bwriadu monitro a chyflawni ein huchelgais. Rhaid inni barhau i sefydlu cydraddoldeb yn
gadarn fel rhan o’n busnes bob dydd ac nid rhywbeth eilradd, fel ein bod yn ei ystyried ym mhopeth a
wnawn.

Yn unol â disgwyliadau dinasyddiaeth y coleg, rydym yn disgwyl bob aelod staff a myfyriwr fod yn
barod, yn barchus ac yn ddiogel. Yn sylfaenol i hyn mae meithrin amgylchedd cynhwysol, sy'n cyd-fynd
â gwerthoedd ein coleg, lle gall staff a myfyrwyr fod eu hunain a bod y cyfan y gallant fod.

Mae’r polisi hwn yn berthnasol i bob aelod o gymuned y coleg, gan gynnwys myfyrwyr, staff,
contractwyr, gweithwyr asiantaeth, cyflenwyr, cymdeithion ac ymwelwyr.

Rydym yn ceisio bod yn hyrwyddwr cydraddoldeb, amrywiaeth a chynhwysiant ac yn arweinydd o ran:

• hyrwyddo cydraddoldeb, amrywiaeth, cynhwysiant a pherthyn;
• herio, atal a dileu gwahaniaethu;
• darparu gwasanaethau ymatebol a hygyrch;
• hyrwyddo cysylltiadau cadarnhaol rhwng pobl.

O fewn fframwaith cyffredinol ei ddatganiad o ddiben a gwerthoedd, mae Coleg Penybont wedi
ymrwymo i egwyddor ac ymarfer o gyfle cyfartal ac mae'n dathlu amrywiaeth pobl. Deallwn nad yw'r
ddau gysyniad hyn yr un peth ond eu bod yn gyflenwol. Heb gydnabod ac, yn bwysicaf oll,
gwerthfawrogi gwahaniaethau rhwng pobl, ni all cyfle cyfartal go iawn fodoli. Ar ben hynny mae Coleg
Penybont wedi ymrwymo i ddileu rhwystrau systemig a darparu amgylchedd y gall pawb ffynnu ynddo.

Datganiad Hygyrchedd y Coleg

Rydym wedi ymrwymo i ddarparu gwasanaethau sy'n hygyrch i bob un o’n cwsmeriaid, myfyrwyr, staff
a rhanddeiliaid. Fel rhan o’n hymrwymiad parhaus i gynhwysiant, rydym yn cymryd camau cadarnhaol i
sicrhau bod yr holl weithwyr a myfyrwyr presennol a darpar weithwyr a myfyrwyr yn cael eu trin yn deg
ac na wahaniaethir yn eu herbyn, naill ai’n uniongyrchol neu’n anuniongyrchol, ar sail rhyw, ailbennu
rhywedd, oedran, anabledd, statws priodasol, cyfeiriadedd rhywiol, crefydd, ethnigrwydd neu hil.
Rydym hefyd yn cymryd agwedd ragweithiol at hyrwyddo Safonau’r Gymraeg a sicrhau nad yw’r
Gymraeg yn cael ei thrin yn llai ffafriol na’r Saesneg.

Mae Coleg Penybont wedi ymrwymo i hyrwyddo tegwch a dileu anghydraddoldeb a gwahaniaethu yn
enwedig mewn perthynas â grwpiau heb gynrychiolaeth ddigonol yn y gymuned. Rydym wedi
ymrwymo i feithrin amgylchedd lle gall ein staff a’n myfyrwyr wir fod eu hunain a theimlo eu bod yn
perthyn.

Rydym wedi ymrwymo i gynnal archwiliadau hygyrchedd corfforol rheolaidd o’n campysau i sicrhau bod
unrhyw rwystrau i fynediad yn cael eu dileu. Rydym hefyd wedi cynnal archwiliad hygyrchedd digidol
o’n gwefan i sicrhau ein bod yn darparu profiad digidol sy’n hygyrch i bob defnyddiwr.

Mae Coleg Penybont yn gwerthfawrogi'r gwahaniaethau, yr anghenion a'r cyfraniadau y mae gweithlu,
amgylchedd dysgu a sylfaen cwsmeriaid amrywiol yn eu cynrychioli.

Manylion y Polisi:

Mae'r Polisi Cydraddoldeb, Amrywiaeth a Chynhwysiant yn cwmpasu'r gwaith a wnawn gyda'n
myfyrwyr, a'r gweithdrefnau mewnol sy'n llywodraethu sut rydym yn gweithredu fel sefydliad. Drwy’r
polisi hwn mae’r term ‘staff’ yn berthnasol i staff cyflogedig, staff asiantaeth, myfyrwyr allanol ar leoliad
gwaith ar ein campysau, contractwyr, dehonglwyr/cyfieithwyr ar y pryd, gwirfoddolwyr ac aelodau’r Corff
Llywodraethu. Mae’r term ‘unigolyn’ yn berthnasol i’r holl staff, myfyrwyr, contractwyr allanol, gweithwyr
asiantaeth, partneriaid, cyflenwyr, canolfannau, cwsmeriaid, unrhyw gymdeithion, unrhyw is-gwmnïau
neu eu cyflogeion, neu unrhyw berson arall sy’n gysylltiedig â ni.

Nodau ein polisi yw:

● Sicrhau bod pob unigolyn yn cael cyfle cyfartal.

● Darparu strwythur teg o bolisïau a gweithdrefnau sy'n ymwneud â staff a myfyrwyr, gan gynnwys
Recriwtio a Dethol, Hyfforddiant, Rheolau a Gweithdrefnau Polisi Disgyblu, Aflonyddu a
Derbyniadau.

● Sicrhau bod pob gweithiwr yn cael mynediad cyfartal at ddyrchafiad a chyflog teg, gan gynnwys
ymrwymiad i adrodd ar fylchau cyflog a gwelliannau cysylltiedig.

● Denu amrywiaeth eang o unigolion a sicrhau bod penderfyniadau recriwtio a dethol yn seiliedig ar
deilyngdod yn unig.

Polisi Cydraddoldeb, Amrywiaeth a Chynhwysiant Fersiwn 6 5

https://www1.bridgend.ac.uk/accessibility-statement/


● Creu delwedd gadarnhaol yn fewnol ac yn allanol fel sefydliad.

● Cynyddu perfformiad ac effeithlonrwydd, a mynd ati’n rhagweithiol i atal achosion disgyblu a
chwyno.

● Sicrhau yr ymdrinnir ag achosion o dorri Polisi Cydraddoldeb, Amrywiaeth a Chynhwysiant Coleg
Penybont mewn modd priodol ac effeithlon. Bydd pob achos o gamymddwyn honedig megis
gwahaniaethu yn cael ei ymchwilio o dan y broses staff neu fyfyrwyr berthnasol (e.e. Polisi a
Gweithdrefn Disgyblu Coleg Penybont, neu God Dinasyddiaeth y Myfyrwyr).

● Cydnabod amrywiaeth trigolion Cymru a'u cefndiroedd, diwylliannau ac anghenion amrywiol, a
sicrhau bod gwasanaethau'n cael eu darparu'n briodol er mwyn sicrhau bod pawb yn cymryd rhan.

● Ymdrechu i ddileu unrhyw rwystrau i gael mynediad at y gwasanaethau a ddarparwn.

● Cyflawni gofynion Dyletswydd Cydraddoldeb a Dyletswydd Atal y Sector Cyhoeddus.

Cyfrifoldebau:

Mae Coleg Penybont yn gyfrifol am sicrhau bod polisïau, gweithdrefnau ac arferion cydraddoldeb
priodol ar waith a’u bod yn cael eu monitro a’u gweithredu’n effeithiol.

Dosberthir y cyfrifoldebau dros weithredu’r Polisi Cydraddoldeb, Amrywiaeth a Chynhwysiant fel a
ganlyn:

(a) Mae gan y Pennaeth gyfrifoldeb cyffredinol dros weithredu'r polisi hwn ac mae'n atebol
i’r Corff Llywodraethu.

(b) Mae’r Pennaeth Adnoddau Dynol a'r Arweinydd Cydraddoldeb, Amrywiaeth a
Chynhwysiant yn gyfrifol am ddatblygu ac adolygu'r polisi hwn a'r gweithdrefnau sy'n
gysylltiedig ag ef.

(c) Bydd yr Uwch Dîm Arwain yn adolygu’r gwaith o ddatblygiad a monitro'r Polisi
Cydraddoldeb, Amrywiaeth a Chynhwysiant yn rheolaidd.

(ch) Mae rheolwyr llinell yn gyfrifol am sicrhau bod y Polisi Cydraddoldeb, Amrywiaeth a
Chynhwysiant yn cael ei weithredu yn eu rhan hwy o'r sefydliad; am sicrhau bod
unigolion yn deall y polisi a'u rolau yn ei gylch; ac am ddarparu adroddiadau a
gwybodaeth fonitro.

(d) Mewn perthynas â hyn, dylai rheolwyr sicrhau bod rhaglenni gwaith tîm ac unigol yn
hyrwyddo cydraddoldeb, amrywiaeth a chynhwysiant ac yn ei wreiddio ym mhob arfer.

(dd) Mae gan bob unigolyn gyfrifoldeb dros sicrhau bod y polisi hwn yn cael ei weithredu'n
weithredol. Dylid adlewyrchu hyn yn natblygiad rhaglenni gwaith unigol sy'n ystyried

anghenion holl ddarpar ddefnyddwyr gwasanaethau. Dylai hefyd gael ei adlewyrchu ym
mherfformiad ac ymddygiad unigolion. Gall methu â gwneud hynny arwain at ymchwiliad
a chamau disgyblu.

(e) Anogir unigolion i roi gwybod am unrhyw achosion o wahaniaethu, bwlio neu aflonyddu
cyn gynted â phosibl yn gyfrinachol i’w rheolwr llinell neu i Adnoddau Dynol (staff) neu
eu tiwtor personol neu’r Tîm Lles (myfyrwyr) a fydd yn cael eu trin mewn modd sensitif.
Bydd cyfrinachedd yn cael ei gynnal cyn belled ag y bo modd. (Staff: gweler hefyd y
Polisi Bwlio ac Aflonyddu). Mae hyn yn berthnasol os ydych chi eich hun wedi bod yn
ddioddefwr, neu os ydych wedi gweld neu glywed unrhyw weithredoedd o natur
wahaniaethol tuag at rywun arall, gan gynnwys ar gyfryngau cymdeithasol (gweler y
Polisi Rhwydweithio Cymdeithasol).

(f) Bydd y polisi hwn yn cael ei ddosbarthu i bob unigolyn trwy borth mewnrwyd y staff a’r
myfyrwyr, a’r system hunanwasanaeth i gyflogeion.

(ff) Bydd y polisi hwn ar gael ar ein gwefan ac yn hygyrch i'r cyhoedd, cwsmeriaid,
ymgeiswyr sy'n gwneud cais am swyddi yng Ngholeg Penybont, a phob contractwr a
rhanddeiliad.

(g) Mae angen ymrwymiad pob unigolyn sy’n rhan o gymuned y Coleg i sicrhau bod y polisi
hwn yn llwyddo.

Dogfennau Cysylltiedig:

Dylid darllen y Polisi Cydraddoldeb, Amrywiaeth a Chynhwysiant ynghyd â:

● Diffiniad o dermau
● Polisïau eraill Coleg Penybont, yn enwedig y Cod Ymddygiad
● Polisïau a gweithdrefnau Disgyblu, Cwyno ac Aflonyddu Coleg Penybont, sy’n nodi sut y

byddwn yn ymateb i faterion sy’n ymwneud â gwahaniaethu, bwlio neu aflonyddu
● Polisi a gweithdrefn Recriwtio Coleg Penybont, sy’n nodi ein hymrwymiad i gydraddoldeb ac

amrywiaeth
● Cynllun Strategol Coleg Penybont ar gyfer Cydraddoldeb, Amrywiaeth a Chynhwysiant

2022-2025
● Dyletswydd Cydraddoldeb y Sector Cyhoeddus
● Dyletswydd Prevent
● Cynllun Gweithredu Cymru Wrth-hiliol
● Fframwaith cyfreithiol – deddfwriaeth berthnasol

Adolygiad y Ddogfen:
Ysgrifennwch yma / Write here

EQUALITY IMPACT ASSESSMENT FORM

Enw’r Polisi / Gweithdrefn Polisi Cydraddoldeb, Amrywiaeth a Chynhwysiant

Perchennog y Polisi Catherine Luff

Nod(au) a Phwrpas y Polisi It explains why equality, diversity and inclusion are
important to us, the basic principles we will follow and how
we intend to monitor and achieve this.

Ar bwy mae'r polisi hwn yn effeithio? Dysgwyr Staff x Y Cyhoedd x

Nodwedd
gydraddoldeb

Effaith
gadarn-
haol

Effaith
niwtral

Effaith
negyddol

Rheswm/sylw

Oedran x Trwy ymgorffori cydraddoldeb, amrywiaeth a
chynhwysiant ym mhob arfer a gweithio’n frwd i sicrhau
bod yr holl staff, a’r rheini yr ydym yn rhyngweithio â
nhw, yn teimlo eu bod yn perthyn, bydd y polisi’n cael
effaith gadarnhaol ar bobl ag unrhyw nodweddion unigol
neu gyfuniad o nodweddion. Bydd y polisi hwn hefyd yn
rhan o strategaeth weithredol i ddileu unrhyw rwystrau
systemig.

Anabledd x Fel yr uchod

Ailbennu
rhywedd

x Fel yr uchod

Priodas a
phartneriaeth
sifil

x Fel yr uchod

Beichiogrwyd
d a
mamolaeth

x Fel yr uchod

Hil x Fel yr uchod

Crefydd neu
gred

x Fel yr uchod

Rhyw x Fel yr uchod

Cyfeiriadedd
rhywiol

x Fel yr uchod

Dyddiad cwblhau: Awst 2022
Llofnod y Rheolwr a gwblhaodd yr asesiad: Catherine Luff

Asesiad o’r Effaith ar y Gymraeg

Enw’r Polisi / Gweithdrefn Polisi Cydraddoldeb, Amrywiaeth a Chynhwysiant

Perchennog y Polisi Catherine Luff

Nod(au) a Phwrpas y Polisi Mae’n egluro pam mae cydraddoldeb, amrywiaeth a
chynhwysiant yn bwysig i ni, yr egwyddorion sylfaenol y
byddwn yn eu dilyn, a sut rydym yn bwriadu monitro a
chyflawni hyn.

Ar bwy mae'r polisi hwn yn effeithio? Dysgwyr Staff x Y Cyhoedd x

Safonau’r Gymraeg
Rhif Math Safon Cadarnhao

l (gallai fod
o fudd)

Negyddol
(gallai

effeithio)

Dim
Effaith

94 Safonau
Llunio
Polisi

Pan fyddwch yn llunio polisi newydd, neu’n adolygu
neu’n addasu polisi sydd eisoes yn bodoli, rhaid i chi
ystyried pa effeithiau, os o gwbl (pa un ai yw’r rheini’n
bositif neu’n andwyol) y byddai’r penderfyniad polisi yn
ei gael ar — (a) cyfleoedd i bobl ddefnyddio’r Gymraeg,
a (b) peidio â thrin y Gymraeg yn llai ffafriol na’r
Saesneg.

x

Cynllun Gweithredu

Dylai camau gweithredu ddangos y camau i'w cymryd i leihau neu, lle bo modd, ddileu unrhyw effaith negyddol
ar y Gymraeg.

Gweithred Pwy Erbyn Pryd Mesur Llwyddiant /
(sut y byddwn ni'n gwybod ein bod wedi
cyflawni'r camau gweithredu)

Bydd y Gymraeg yn rhan
weithredol o'r Cynllun
Cydraddoldeb i staff a'r
gefnogaeth a ddarperir i
fyfyrwyr.

Adnoddau Dynol /
Pennaeth y
Gymraeg

Ar waith ar hyn o bryd

Dyddiad Cwblhau’r Asesiad: Awst 2022

